VIII-IX класслар өчен татар теле һәм әдәбияты буенча олимпиада сораулары
Татар теле

1. Түбәндә китерелгән исемнәр барысы да -чы/-че кушымчалары ярдәмендә ясалганнар. Бу сүзләрнең мәгънә төзелешендә нинди охшаш һәм аермалы яклар бар, шуларны ачыклагыз:

тимерче

терлекче, 

уракчы,

әдәбиятчы, 

гайбәтче,

курайчы. 

2. Бирелгән сүзләргә сүз составы буенча анализ ясарга: сәхнәләштер, беркетү, кәкрәю, тезләндер.
3. Түбәндә рун хәрефләре белән ичаяк “посуда для питья” дигән сүз язылган: 

. Сүзнең уңнан сулга таба укылганын белә торып, кач, аяк, кая, яка, чая сүзләрен языгыз.
4. Түбәндәге мисалларда икенче компонент нинди сүз төркеме?
Юл буеннан, дусты янына, кешеләр арасында, өй эченнән, авыл уртасында, сугыш нәтиҗәсендә.
5. Тартык авазлары ягыннан караганда, түбәндәге җөмләләргә берәр сүз ялгыш килеп кергән. Бу сүзләрне билгеләгез, алар ни өчен чит?

a. Безнең авыл урманында имәннәр, өрәңгеләр үсә.

b. Ак атка атланган ике кеше үтеп китте.

6. Түбәндәге сүзләрнең кайсыларында рәт гармониясе сакланмаган:
Сәгать, имтихан, гадәт, имза, шаһит, сәгадәт, сәламәт, һәлакәт, табигать, куәтле, бәгырь, кодрәт, ашханә, төнбоек.
7. Бирелгән җөмләләрдә нинди тел күренеше күзәтелә? Татарча җыр пластинкалары юкмы? Әлфияләр, Илһам Шакиров?..
8. Дөмегү, лыкылдау, чәлдерү, җүнәтү, дөмбәсләү, томыру сүзләре лексиканың нинди катламын тәшкил итәләр? Бу сүзләрнең әдәби телдәге синонимнарын табыгыз.
9. Түбәндәге өзектә нинди төрдәге җөмләләр бирелгән?
– Кайчан кайттыгыз?

– Кичә.

– Зиннәт кая?

– Урманда, эштә.

– Шакир абзый?

– Ул да шунда (К.Тинчуриннан).
10. Җөмләдән хәбәрне табыгыз, аның төрен билгеләгез? Балам, аңа тия күрмә!
Әдәбият

1. “Каеннар сары иде”, “Илдә ниләр бар икән?”, “Чәчәкләр китерегез Тукайга” шигырьләренең авторы кем? Бу шигырьләрнең үзенчәлеге нәрсәдә?

2. Кайсы язучы турында сүз бара? “3 революция замандашы, тугандаш татар, башкорт әдәбиятлары вәкиле, төрле жанрларда (шигырь, проза) иҗат иткән киң диапазонлы язучы.

3. Илсөяр, Бикмүш карт нинди әсәрнең төп геройлары? Бу әсәрнең авторы кем? Бу әсәрдә нинди чор сурәтләнә?

4. Нинди әсәр турында сүз бара? Аның авторы кем? 
· Мәгърифәтне зурлау – повестьның төп мотивы, 
· Дүшән һәм Алтынай – төп геройлар, 
· әсәрдә тугандаш кыргыз халкының гореф-гадәтләре сурәтләнә.

5. Укытучы образы сурәтләнгән 5 әсәр исеме әйтегез. Аларның авторы кем?

6. Габдулла Тукайның “Печән базары Яһүд Яңа Кисекбаш” әсәрендә автор кулланган төп алымнарны санап чыгыгыз, аларга кыскача аңлатма бирегез.
7. Психологик анализ алымы ХХ йөз башында иҗат иткән кайсы язучының нинди әсәрендә аеруча көчле чагылыш таба?

8. Галимҗан Ибраһимовның романтизм юнәлешендәге 3 әсәрен атагыз.

9. Кол Галинең “Кыйссаи Йосыф” поэмасында күтәрелгән 5 проблеманы санап чыгыгыз. Аларның әсәрдә кайсы урыннарда чагылуын билгеләгез.
10. Бүгенге көндә Башкортстанда актив иҗат иткән 7 язучыны атагыз. Аларның 1 әсәрен, аның жанрын билгеләгез.
